
QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMARALLEF CHRISTIAN FALZON SCERRI
ONOR. IMHALLEF JOSETTE DEMICOLI

Seduta ta’ nhar il-Hamis, 15 ta’ Gunju, 2023.

Numru 5
Rikors numru 517/2013/2 TA
Giuseppi Sciortino, Caterina Gatt u Filippa Farrugia u b’digriet tal-4
ta’ Jannar 2017 l-atti gew trasfuzi fisem Raymond Farrugia, John
Farrugia u Stephen Farrugia stante li ommhom Filippa Farrugia
mietet fil-mori tal-kawza

V.

Alfred Sciortino
[I-Qorti:
1. Din hija sentenza dwar appell imressaq mill-konvenut Alfred
Sciortino minn zewg decizjonijiet moghtija mill-Prim’Awla tal-Qorti Civili

nhar id-9 ta’ Novembru, 2018 u s-26 ta’ Jannar, 2023 |li ghandhom

x’jagsmu mal-wirt ta’ Francesco Saverio u Angela Sciortino.

Dahla

2. B’rikors mahluf imressaq fil-31 ta’ Mejju, 2013, l-atturi fissru li |-
partijiet f'din il-kawza huma wlied Francesco Saverio Sciortino li miet fil-
5 ta’ Frar, 1990 u Angela Sciortino li mietet fid-9 ta’ Frar, 1979. Jghidu li
b’zew§ testmenti tal-14 ta’ Jannar, 1979 u tat-28 ta’ Ottubru, 1987, il-
genituri taghhom kienu hatru lill-erba’ wliedhom bhala I[-werrieta
universali taghhom. Minbarra dan, il-genituri taghhom kienu hallew xi

prelegati lil kull wiehed minn uliedhom.

3. L-atturi jghidu li ghalkemm huma qablu bejniethom sabiex jaghtu
I-pussess ta’ dawn il-prelegati lil xulxin, il-konvenut ma riedx jaf. |zidu
wkoll li I-konvenut ma accettax li jersaq ghall-gasma tal-wirt. Minhabba
fhekk, huma kellhom jifthu din il-kawza u talbu lill-Prim’Awla tal-Qorti
Civili sabiex:

“1. Tillikwida I-assi ereditarji rispettivi ta' Francesco Saverio Sciortino
u Angela Sciortino;

2. Tikkundanna lill-konvenut jersaq ghall-hlas u I-konsenja lill-
esponent Giuseppe Sciortino tal-prelegat tal-fond (54) Our Lady of
Angels Street, Zebbug, bil-gnien, kif deskritt fit-tielet artikolu tat-
testment unica charta pubblikat min-Nutar Dottor Jeannette Laferla
Saliba tal-14 ta' Jannar, 1979;

3. Tikkundanna lill-konvenut jersaq ghall-hlas u |-konsenja lill-
esponenti Filippa Farrugia tal-prelegati tal-gnien ac¢c¢essibbli mill-fond
(36) Triq Hali, Zebbug, u tan-nofs indiviz tal-ghalqa ‘Ta' Bajdun’, fil-
limiti ta' Haz-Zebbug, kif deskritti fir-raba’ artikolu tat-testment unica
charta pubblikat min-Nutar Dottor Jeannette Laferla Saliba tal-14 ta'
Jannar, 1979;

Pagna 2 minn 27



App. Civ. 517/2013/2

4. Tikkundanna lill-konvenut jersaq ghall-hlas u I-konsenja lill-
esponenti Caterina Gatt tal-prelegati tal-fond 14 u 15, Muxi Square,
Zebbug, u tan-nofs indiviz tal-ghalqa ‘Ta’ Bajdun’, fil-limiti ta' Haz-
Zebbug, kif deskritti fir-raba' artikolu tat-testment unica charta
pubblikat min-Nutar Dottor Jeannette Laferla Saliba tal-14 ta' Jannar,
1979;

5. Tagsam il-bgija tal-gid ta' Francesco Saverio Sciortino u Angela
Sciortino f'erba' porzjonijiet, u tassenja lill-kontendenti |-porzjoni
rispettiva, okkorrendo bl-assistenza ta' perit arkitett;

6. F'kaz li jirrizultaw xi beni li mhumiex komodament divizibbli, tordna
I-bejgh bllicitazzjoni ta' dawk il-beni, bl-ammissjoni ta' offerenti
barranin taht dawk il-provvedimenti xierqga u opportuni, u tordna
wkoll li r-rikavat jingasam bejn il-kontendenti fis-sehem rispettiv
taghhom;

7. Tinnomina Nutar Pubbliku ghall-publikazzjoni tal-att ta' divizjoni
relattiv u kuraturi sabiex jirraprezentaw lill-eventwali kontumaci fuq I-
istess att.

Bl-ispegjjez kontra I-konvenut li jibga' ingunt minn issa ghas-
subizzjoni.”

4, ll-konvenut wiegeb ghal din ir-rikors mahluf fit-3 ta’ Lulju, 2013, u
ressaqg dawn l-e¢¢ezzjonijiet:
“1. llli huwa ma jopponix ghad-divizjoni mitluba;

2.1lli in kwantu jirrigwarda t-talba ghall-immissjoni fil-pussess ta’
legati din hija preskritta ghat-tenur tal-artikolu 845 tal-Kodici Civili;

3. llli in oltre josta ghall-parti tat-talbiet tal-attur il-gudikat fid-decizjoni
tal-Qorti tal-Appell tat-3 ta' Ottubru, 2008 fl-istess ismijiet stante Ii |-
art li giet trasferita lill-konvenut Alfred Sciortino tappartjeni lill-istess
Alfred Sciortino u ma tifformax parti mid-divizjoni;

4. llli inoltre anke kieku kellha tittiehed in konsiderazzjoni din I-art fid-
divizjoni trid tittiehed in konsiderazzjoni kull proprieta legata jew
trasferita mill-genituri lill-kondividendi;

5. llli dwar id-dikjarazzjonijiet fil-paragrafu wiehed sa tlieta tar-rikors
promotur ma hemmx kontestazzjoni;

6. Illi fir-rigward tal-fatti fir-raba’ paragrafu thallew legati imma mhux
prelegati lill-werrieta u dan evidentement akkont ta" sehemhom;

7. Wi fir-rigward tal-hames paragrafu tad-dikjarazzjoni illum kull talba

Pagna 3 minn 27



App. Civ. 517/2013/2

ghall-immissjoni fil-pussess hija preskritta bil-preskrizzjoni ta' ghaxar
snin mill-mewt tad-decuius;

8. llli fir-rigward ta' dak dikjarat fis-sitta u fis-seba’ paragrafi kien
nuqggas tal-attturi li I-partijiet ma waslux ghall-qasma u mhux nuqgqas
tal-konvenut;

9. llli I-esponent ma ghandux jbati spejjez tal-kawza.

Salvi eccezzjonijiet ohra billi t-talbiet huma infondati fil-fatt u fid-dritt.”

5. B’sentenza parzjali tad-9 ta’ Novembru, 2018, I-Ewwel Qorti wara
li cahdet |-ec¢ezzjoni tal-preskrizzjoni, issoktat billi ddecidiet uhud mit-
talbiet attri¢i b’dan il-mod:

“(iy Tilga’ I-ewwel (1) talba u tiddikjara li l-assi ereditarji tal-konjugi
Sciortino, genituri tal-kontendenti huma s-segwenti:

- il-fondi 53 u 54, Triq Sidtna tal-Angli, Zebbug;

- il-gnien anness mal-fondi 53 u 54, Triq Sidtna tal-Angli,
Zebbug;

- l-ghalqa “Tan-Nanna” (kejl 1T-1S-5K), tal-Hrieri, Zebbug;

- l-ghalga “ll-Wejla” (kejl 3T-5S-5K), tal-Hrieri ta’ fuq, Zebbug;
- l-ghalqa “tat-Torri” (kejl 1T-5S-3K), tal-Hrieri t'isfel sive ta’
Karceppu, Zebbug;

- l-ghalga “Ta’ Bajdun’, (kejl 8T) Zebbug;

- il-fond 14 u 15, Trig Muxi, Zebbug;

- €3,286.90 f’kont bankarju fllHSBC.

(i) tastieni milli tiehu konjizzjoni tat-tieni (2), tielet (3) u r-raba’ (4)
talbiet, stante li I-immobbli msemmija fihom diga jinsabu fil-pussess
tal-prelegatarji relattivi;

(i) u mis-somma i jifdal ta’ €2588, is-sehem ta’ kull wiehed mill-
ahwa (1/4) hu ta’ €647 oltre imghaxijiet, izda peress li Giuseppe ha
£1,300 u skont it-testment tal-1987 ghandhom jitqgiesu li hadhom
akkont tas-sehem tieghu. Ghalhekk is-somma ta’ €2,588 trid
tingasam 1/3 kull wiehed u wahda bejn Filippa, Caterina u Alfred
Sciortino;

(iv) tilga’ I-ewwel parti tal-hames (5) talba u tiddikjara li I-kontendenti
ghandhom kwart (74) indiviz kull wiehed mid-depozitu bankarju fl-
HSBC fl-ammont ta’ €3,286.90 u kwalsiasi imghaxijiet li ddekorrew
fuqu mill-2074 I hawn, u i fir-rigward tat-tliet ghelieqi f'Tal-Hrieri
maghrufa bhala Tan-Nanna, Il-Wejba u tat-Torri, |-ishma taghhom
huma Kif gej:

Tan-Nanna:

Giuseppe: 14/48
Alfred: 14/48
Caterina: 10/48
Filippa: 10/48

[I-Wejba:

Giuseppe: 31/100
Alfred: 31/100
Caterina: 19/100
Filippa: 19/100

Tat-Torri:

Giuseppe: 31/100
Alfred: 31/100
Caterina: 19/100
Filippa: 19/100

(v) it-tieni parti tal-hames (5) talba u I-kumplament tat-talbiet jigu

fughom.

L-ispejjez jibqghu rizervati ghall-gudizzju finali.”

6. It-talbiet |-ohra li kien ghad fadal, gew decizi mill-Prim’Awla tal-
Qorti Civili, b’sentenza finali tas-26 ta’ Jannar, 2023, hekk:

‘() Tilga t-tieni parti tal-hames talba attrici billi tassenja li kull wiehed
mill-ahwa Sciortino kwart (1/4) mid-depozitu bankarju fl-HSBC fl-
ammont ta’ €3,286.90 u kwalsiasi imghaxijiet li ddekorrew fuqu mill-
2014 ‘I hawn;

(i) Tilga’ s-sitt talba attri¢i u tordna I-bejgh b’licitazzjoni tal-ghelieqi
maghrufa bhala ‘Tan-Nanna’, ‘Tal-Wejba’, u ‘Tat-Torri’ fil-kontrada
tal-HArieri, limiti tas-Siggiewi bl-ammissjoni ta’ offerti barranin, u bil-
prezzijiet stmati mill-Perit Mario Axisa fil-paragrafi 5.04, 5.05 u 5.06
tar-relazzjoni tieghu u tordna wkoll Ii r-rikavat jingasam bejn il-
kontendenti fil-kwoti rispettivi taghhom kif ga determinati minn din il-
Qorti (diversament presjeduta) fis-sentenza parzjali tad-9 ta’
Novembru 2016;

(i) Tastjeni milli tiehu konjizzjoni tas-seba’ talba billi mhix mehtiega;

L-ispejjez tal-kawza jinqasmu bejn il-partijiet kwart kull wiehed.”

7. ll-konvenut Alfred Sciortino appella miz-zewg sentenzi tal-Ewwel
Qorti, b’rikors imressaq fl-24 ta’ Frar, 2023. Huwa jikkritika I-ewwel
sentenza ghaliex jghid li I-Ewwel Qorti ma qalitx tajjeb li huwa kien ga
thallas il-legat imholli lilu fit-testment, permezz tal-art li kien tah missieru
meta dan kien ghadu haj. Isostni li |-art li missieru tah matul hajtu
mhijiex Il-istess wahda li giet imhollija lilu bit-testment, ghalhekk skontu

huwa ghad irid jinghata I-legat.

8. Min-naha |-ohra huwa jic¢ensura t-tieni sentenza b’erba’ aggraviji:
() i -Ewwel Qorti nagset milli tara jekk il-gid kollu li kien jifforma parti
mill-wirt kienx komodament divizibbli; (ii) li I-ghalga msejha bhala “Ta’
Bajdun” baqghet ma gietx maqgsuma; (iii) li d-depozitu bankarju ta’
€3286.90 kellu jingasam bejn tlieta u mhux bejn erbgha ghaliex I-attur
Giuseppe Sciortino kien ga lahaq ir¢ieva b’donazzjoni s-somma ta’ 1300
sterlina; u (iv) li I-Ewwel Qorti nagset milli ttih €24,500 bhala

ekwiparazzjoni u kumpens ghall-benefikati illi ghamel.

9. L-atturi wiegbu ghal dan l|-appell fl-20 ta’ Marzu, 2023 u taw ir-

ragunijiet taghhom ghala dan l-appell ghandu jigi mi¢hud.

10. II-Qorti wara li rat I-atti kollha tal-kawza, tqis li m’hemmx il-ntiega li
tgieghed dan l-appell ghas-smigh u b’hekk sejra tghaddi minnufih ghas-

sentenza b’rinet I-Artikolu 152(5) tal-Kodi¢i ta’ Organizzazzjoni u

Procedura Civili.

Konsiderazzjonijiet:

11. Il-Qorti sejra tibda billi tqgis I-ewwel, |-appell tal-konvenut Alfred

Sciortino mis-sentenza parzjali tad-9 ta’ Novembru, 2018. L-

aggravju wandieni mressaq mill-konvenut appellant kontra din is-
sentenza jolqot il-legat li missieru hallielu bit-testment tat-28 ta’ Ottubru,

1987, fl-atti tan-Nutar Joseph Henry Saydon.

12. Fl-ewwel artikolu ta’ dan it-testment (ara pagna 17 tal-att tal-
kawza), Francesco Saverio Sciortino kien iddec¢ieda hekk:
“t-testatur qieghed ihalli b'titolu ta’ legat in piena proprieta lil ibnu
Alfred Sciortino bis-sostituzzjoni volgari ta’ wliedu, tomna u nofs mill-

ghalga msejha “Ta’ Hrieri”, fil-limiti ta’ Haz-Zebbug, liema porzjon ta’
tomna u nofs tigi maghzula mill-istess legatarju.”

13. ll-konvenut appellant jargumenta fl-appell tieghu li I-Ewwel Qorti

nagset milli tgis dan il-legat imnolli lilu, meta giet biex tagsam il-wirt.

14. L-Ewwel Qorti galet hekk fis-sentenza parzjali taghha dwar dan il-
legat:

“llli sena wara li Francesco Saverio Sciortino ghamel it-testment tal-
1987, huwa u ibnu I-konvenut Alfred Sciortino ghamlu kuntratt ta’
“tpartit” li permezz tieghu Francesco Saverio Sciortino ttrasferixxa lil
Alfred Sciortino |-ghalqa “Tal-Hrieri” deskritta bhala li ghandha kejl ta’
circa 3T u proprjeta parafernali tieghu, u Alfred Sciortino da parti
tieghu ttrasferixxierlu ghodda tar-raba’ tal istess valur (Lm200).

Madanakollu il-Qorti tal-Appell Superjuri fil-kawza fl-ismijiet

“Giuseppe Sciortino et vs Alfred Sciortino” (1421/92) fit-3 ta’ Ottubru
2008 ikkonkludiet li t-trasferiment tal-ghalqga ma kellux jitqies bhala
oneruz, imma invece bhala wiehed gratwitu, u li effettivament |-
ghalqa kienet giet moghtija b’donazzjoni lil Alfred Sciortino.

28.10.1987 Testment ta’ (Francesco) Saverio Sciortino fl-atti tan-
Nutar Joseph Henry Saydon?! fejn fir-rigward tar-raba fTal-Hrieri
ddispona hekk:

«lt-testatur gieghed ihalli b'titolu ta’ legat in piena proprjeta lil ibnu Alfred
Sciortino bis-sostituzzjoni volgari ta’ wliedu, tomna u nofs mill-ghalga
imsejha “Tal-Hrieri” fil-limiti ta’ Haz-Zebbug, liema porzjon ta’ tomna u nofs
tigi maghzula mill-istess legatarju.»

31.12.1988 Kuntratt ta’ tpartit fl-atti_tan-Nutar Antonio Agius? li
permezz tieghu Francesco Saverio Sciortino ttrasferixxa b'titolu ta’
tpartit lil ibnu Alfred Sciortino |-ghalqa Tal-Hrieri limiti taz-Zebbug bil-
kejl ta’ “tlett elef tliet mija sitta u erbghin punt tnejn metri kwadri”
3364.2mk3 b’valur ta’ Lm200 u in kontro-kambju u bl-istess titolu ta
tpartit Alfred Sciortino ttrasferixxa lil missieru Francesco Saverio
Sciortino ghodda tar-raba’ bil-valur ta’ Lm200*.

J

03.10.2008 Sentenza tal-Qorti_tal-Appell Superjuri fil-kawza fI-
ismijiet Giuseppi Sciortino et v. Alfred Sciortino (1421/92) fejn gie
deciz Ii I-kuntratt tal-1988 huwa effettivament wiehed ta’ donazzjoni u
mhux wiehed ta’ tpartit.

Fil-fehma ta’ din il-Qorti |-ghalqa parafernali ta’ Francesco Saverio
Sciortino li l-istess Francesco Saverio Sciortino ttrasferixxa lill-
konvenut I-1988, hija |-istess ghalqa li minnha kien halla lill-istess
konvenut legat ta’ tomna u nofs permezz tat-testment li ghamel is-
sena ta’ qabel, fI-1987.

Dan qged jinghad mhux biss minhabba Il-isem tal-ghalqa (li huwa
indikat bhala “Tal-HArieri” fiz-zewg atti) izda wkoll minhabba I-kejl
taghha. Permezz tat-testment tal-1987 il-missier halla b'titolu ta’
legat lill-konvenut Alfred Sciortino tomna u nofs mill-ghalga msejha
“Tal-Hrieri”, b’dan li t-tomna u nofs minn tali ghalqa tigi maghzula
mill-istess Alfred Sciortino. Tomna u nofs fiha 1686.15mk
(1124.1+562.05). Issa I-kejl tal-porzjonijiet indivizi li kellu I-missier
fkull wahda mit-tliet ghelieqi I-ohra (Tan-Nanna, II-Wejba u tat-Torri)

1 Fol 17 et seq.

2 Fol 184 et seq.

3 Jidher li I-figura tnizzlet erronjament 3364.2mk flok 3346.2mk, kif imnizzel bil-kliem.

4 Din l|-art kienet giet assenjata lil Francesco Saverio Sciortino b’att ta’ divizjoni ppubblikat
min-Nutar Nikola Said tas-07.02.1960.

kien ta’ 819.65mk, 1761.09mk u 846.82mk. ll-porzjon indiviz Ii kellu
f’kull wahda mill-ghelieqi “Tan-Nanna” u “Tat-Torri” lanqas biss ikejlu
tomna u nofs, filwaqt li I-porzjon li kellu fl-ghalqa “ll-Wejba” kienet ftit
biss iktar minn tomna u nofs (1761.09mk), u allura langas biss
Jaghmel sens li jaghti lil-legatarju |-fakolta li ‘jaghzel” 1686.15mk
minnha u jhalli biss 74.94mk — li jigu biss erba’ kejliet! Dan apparti I-
fatt li s-sehem tieghu kull wahda mit-tliet ghelieqi (inkluz “ll-Wejba”)
huwa sehem indiviz: ghalhekk lanqas biss kien fpozizzjoni i
jippermetti lil xi legatarju tieghu ‘jaghzel” I-estenzjoni tal-legat tieghu
ta’ tomna u nofs minnha. Bilfors allura li kien qed jirreferi ghall-
ghalqa parafernali tieghu li tkejjel invece 2810.25mk.

Is-sena ta’ wara, il-missier “partat” ma’ ibnu I-konvenut |-ghalga “Tal-
Hrieri” permezz tal-kuntratt tal-1988. Kif fug spjegat, il-Qorti tal-
Appell Superjuri kkonkludiet li dan ma kien tpartit xejn izda kien
invece donazzjoni. ll-kejl taghha huwa indikat bhala ta’ “tlett elef tliet
mija sitta u erbghin punt tnejn metri kwadri” (erronjament indikat
bhala 3364.2mk flok 3346.2mk) li jigu ftit inqas minn tliet tomniet.
(Jigi pprecizat li I-ghalqa “Tal-Hrieri” fiha kejl ta’ Zzewg tomniet u nofs
(2T 3S) ekwivalenti ghal 2810.256mk u ghalhekk jidher li hemm
diskrepanza ta’ nofs tomna / 3 sighan.)

Issa skont |-Artikolu 702(3) tal-Kodici Civili, jekk il-legatarju ikun
akkwista |-haga minghand it-testatur b'titolu gratwitu, il-legat jitgies
bhala imhallas. Alfred Sciortino effettivament akkwista I-legat ta’
tomna u nofs mill-ghalqga “Tal-Hrieri” meta missieru ttrasferielu
(b’donazzjoni, skont id-decizjoni tal-Qorti tal-Appell) I-ghalqa kollha
kemm hi (inkluz ittomna u nofs) is-sena ta’ wara, u allura
ghandu jitqies Ii I-legat ta’ tomna u nofs thallas.”
15. ll-kwistjoni ghalhekk Ii trid tiddeciedi din il-Qorti hija: jekk il-legat
ta’ tomna u nofs mill-ghalga msejha “Tal-Arieri”, imsemmi fit-testment
tal-1987, hijiex l-istess art li giet trasferita lill-konvenut appellant minn
missieru, bis-sahha tal-kuntratt ta’ permuta tal-1988. Kuntratt dan, li |-
Qorti tal-Appell fis-sentenza Giuseppi Sciortino et v. Alfred Sciortino
(Cit. 1241/92) deciza fit-3 ta’ Ottubru, 2008, galet li kien milqut minn
simulazzjoni relattiva, ghaliex dan ma kien kuntratt ta’ permuta xejn,

izda kien effettivament kuntratt ta’ donazzjoni (ara pagni 21 sa 28 tal-atti

tal-kawza).

16. Issa fuq in-naha minnhom ghandek lill-konvenut appellant Ii fl-
appell tieghu jibga’ jsostni li I-art imhollija lilu b’'legat u l-art li kiseb bil-
kuntratt tal-1988 huma differenti u ghalhekk il-legat imholli lilu ghadu ma
giex imhallas. Min-naha |-ohra, ghandek lill-atturi appellati li geghdin
jargumentaw fit-twediba taghhom ghall-appell, i |-Ewwel Qorti
kkonkludiet tajjeb fis-sentenza parzjali taghha li I-art imhollija fil-legat
hija I-istess art li Francesco Saverio Sciortino kien ghadda lill-konvenut

permezz tal-kuntratt tal-31 ta’ Dicembru, 1988.

17. i I-Artikolu 721(1) tal-Kodiéi Civili jghid illi meta t-testatur ihalli
legat pur u semplic¢i, bhal dak li halla Francesco Saverio Scortino lill-
konvenut appellant fil-kaz tal-lum, il-legatarju jkollu d-dritt li jirCievi I-hada
mhollija lilu bil-legat minn dakinhar tal-mewt tat-testatur (ara Paul Vella
v. Grace Everest deciza mill-Qorti tal-Appell fis-27 ta’ Jannar, 2017).
Mal-mewt tat-testatur il-proprjeta tal-legat pur u sempli¢i tghaddi ghand
il-legatarju u minn dak il-mument jitlaq id-dritt tieghu i jitlob lill-werriet il-
pussess tal-haga mhnollija lilu b’legat (ara Artikolu 726(1) tal-Kodici
Civili u Mario Testa et v. Rose Marie Testa deciza mill-Qorti tal-Appell

fit-18 ta’ Lulju, 2014).

18. Meta wiehed jitkellem dwar gid li jithalla b’legat jew, bhal f'dan il-

kaz prelegat, wiehed jifhem li I-haga identifikata tkun thalliet lil-legatarju

b’dak kollu li jaghmel minnha u bl-a¢¢essorji taghha (Artikolu 731 tal-
Kodi¢i Civili). Huwa minnu wkoll li jidher i tezisti regola li tghid i meta
kwistjoni tkun dwar jekk legat ghandux ikun ammess jew eskluz,
ghandha tinghata I-interpretazzjoni li I-izjed tmil favur il-legatarju; filwaqt
li meta |-kwistjoni tkun dwar l-estensjoni jew il-kwantita tal-legat, din
ghandha tmil favur il-werriet (ara Farmacista George Mallia v.
Carmela Mallia deciza mill-Qorti tal-Appell fit-18 ta’ Marzu, 1957 u
Rosario Mifsud et v. John Saliba et dec¢iza mill-Prim’Awla tal-Qorti

Civili fid-29 ta’ Mejju, 2008).

19. Importanti hafna ghall-ghanijiet ta’ din il-kawza, li [-Artikolu
702(3) tal-Kodiéi Civili jiddisponi li jekk il-legatarju jkun kiseb b'titolu
gratuwitu, il-haga imhollija lilu b’legat, allura dak il-legat jinghadd bhala

wiehed li jkun gie mhallas.

20. lI-Professur V. Caruana Galizia, fpagna 88 tan-Notes on Law
of Succession, kif emendati minn Dr. P. Debono, jikkonferma li:

“Where the legatee shall have acquired the thing from the testator
under a gratuitous title, the legacy shall be considered to be
adeemed. The same rule is contained in the Codice Parmese
(Section 689) and in the Codice Ticinise (Section 875).”
21. Din il-Qorti gharblet bir-reqga I-legat imholli favur il-konvenut
appellant fit-testment tat-28 ta’ Ottubru, 1987 (ara pagna 17 tal-att tal-

kawza) u l-art li giet trasferita bil-kuntratt tal-31 ta’ Dicembru, 1989 (ara

pagna 184 tal-atti tal-kawza) u temmen bhall-Ewwel Qorti |i dawn

geghdin jitkellmu fuq l-istess art. L-isem tal-ghalga msemmi fil-legat u fil-
kuntratt huma l-istess i.e. Tal-Hrieri, limiti ta’ Faz-Zebbug, Malta. Barra
minn hekk bil-kuntratt tal-1988, il-konvenut appellant ir¢ieva kejl ta’ aktar

minn tomna u nofs li jissemma fil-legat.

22. Huwa c¢ar ghalhekk li I-konvenut appellant ga thallas tal-legat ta’
tomna u nofs mill-ghalqa Tal-Hrieri skont I-Artikolu 702(3) tal-Kodi¢i
Civili, meta missieru kien ghaddielu b’xejn, ftit inqas minn tliet tomniet
art minn din l-istess ghalga permezz tal-kuntratt tal-31 ta’ Dicembru,
1988, u li I-Qorti tal-Appell iddikjarat li kellu jitgies bhala kuntratt ta’
donazzjoni u mhux ta’ permuta, minhabba li sabet li kien hemm

simulazzjoni relattiva.

23. Dan l-aggravju, li din il-Qorti jidhrilha li tressaq fil-vojt, gieghed jigi
michud u ghalhekk is-sentenza parzjali moghtija mill-Ewwel Qorti fid-9

ta’ Novembru, 2018 gieghda tinzamm kif inhi.

24. Din il-Qorti sejra tissokta biex tqis |-erba’ aggravji mressqa mill-

konvenut kontra s-sentenza finali tas-26 ta’ Jannar, 2023.

25. Fl-ewwel aggravju tieghu, il-konvenut jghid li I-Ewwel Qorti,

gabel ma qatghetha li tordna I-bejgh bil-li¢itazzjoni tal-ghelieqi maghrufa

bhala Tan-Nanna, tal-Wejba u tat-Torri, hija ma stharrgitx jekk dawn

setghux jingasmu fizikament bejn il-partijiet b’mod komdu.

26. L-atturi appellati jilgghu ghal dan l-aggravju billi jghidu li dan

mhuwiex minnu ghaliex I-Ewwel Qorti wettqet dan I-ezerc¢izzju.

27.  II-ligi tghid fl-Artikolu 907 tal-Kodiéi Civili, li ghall-qgasma tal-gid
li gej mill-wirt ghandhom kemm jista’ jkun jitharsu l-istess regoli i

jghoddu ghall-gasma tal-gid mizmum b’mod komuni u ghal-li¢itazzjoni.

28. Fost dawn ir-regoli hemm dak li kull wiehed mis-sidien ta’ haga
komuni ghandu I-jedd li jiehu s-sehem tieghu tal-gid in natura (Artikolu
502 tal-Kodiéi Civili). Ghalhekk, meta ssir il-qgasma, ir-regola hija li kull
wiehed mis-sidien jiehu, skont is-sehem tieghu, bizzejjed mill-gid
komuni, fil-kwalita li dak il-gid ikollu, fil-waqt tal-gasma (ara Simone Eve
Collette Sammut et v. Adam Sammut deciza mill-Qorti tal-Appell fis-
17 ta’ Marzu, 2021). Dan igib mieghu I-effett illi I-bejgh bil-licitazzjoni hija
l-ec¢¢tezzjoni ghar-regola u sa fejn huwa possibbli I-partijiet ghandhom
jinghataw sehemhom in natura (ara Simplex Limited et v. Lux Limited

et deciza mill-Qorti tal-Appell fid-29 ta’ Marzu, 2023).

29. Naturalment biex issir il-gasma materjali hemm bzonn li I-gid ikun
wiehed li jkun jista’ jingasam bejn il-partijiet bla xkiel u bla hsara

(Artikolu 515 tal-Kodiéi Civili). F'kazijiet bhal dawn, normalment il-

Pagna 13 minn 27



App. Civ. 517/2013/2

Qorti jkollha ddur ghal perizja teknika biex sewwasew jigi determinat
jekk jezistux inkonvenjenzi gravi u minghajr pregudizzju ghall-partijiet li
jkunu jridu jagsmu (ara Rosina Baldacchino et v. Giuseppe
Baldacchino deciza mill-Qorti tal-Appell fil-5 ta' Marzu, 1954 u
Giuseppe Galea et v. Jessie Borg deéiza mill-Prim’Awla tal-Qorti Civili

fit-28 ta' April, 2003).

30. Fil-kaz tal-lum mhux minnu dak li jghid il-konvenut appellant Ii I-
Ewwel Qorti ma ratx jekk il-gid setax jingasam b’mod fiziku bejn il-
partijiet. Kemm hu hekk, fis-sentenza appellata hemm miktub dan li gej:

“Gie konkluz mill-perit komputista fil-paragrafu 5.07 tar-rapport
tieghu li “mhuwiex prattiku li I-eghlieqi maghrufa bhala “Tan-Nanna”
u “Tat-Torri” jingasmu fporzjonijiet determinati skond id-decizjoni in
parte ta’ din [-Onorabbli Qorti diversament preseduta, u dan
princ¢ipalment ghaliex ser iwassal ghall-frammentazzjoni ta’ ghelieqi li
diga huma pjuttost zghar. Barra minn hekk, biex isir da il-qsim
jJinholqu diversi drittijiet, servitujiet u passaggi minn fuq proprjeta
ghall-ohra.” (ara fol 364).

II-Qorti sejra toqghod fuq dawk hawn konkluz, kif mhux lanqas
kontestat mill-partijiet, u tiddikjara li I-ghelieqi maghrufa bhala “Tan-
Nanna” u “Tat-Torri” ma jistghux jigu divizi komodament u minghajr
diskapitu kif irid l-artikolu 515 (1) tal-Kap. 16. Ghaldaqgstant sejra
tordna |-bejgh taghhom b’licitazzjoni bil-prezzijiet stmati mill-perit
tekniku.

Gie wkoll konkluz mill-perit komputista fil-paragrafu 5.08 tar-rapport
tieghu li “l-ghalga maghrufa bhala ‘Tal-Wejba’ hija komodament
divizibbli bejn il-partijiet skont I-ishma dettati fid-decizjoni in parte tal-
istess Onorabbli Qorti diversament preseduta. Huwa qieghed
Jipprezenta qasma skematika (Dok. MA 8) [fol 394] biex juri dan, izda
Jghid li qasma aktar preciza tkun trid tigi bbazata fuq survey dettaljat
maghmul minn land surveyor ikkwalifikat.” (ibid.)

Kif insenjat fis-sentenza Paul Camilleri pro et noe vs Frank Camilleri
fuq citata, id-dritt ta’ kull komproprjetarju li jiehu sehem in-natura a
tenur tal-artikolu 502 tal-Kap. 16 huwa wiehed mill-prinCipji ewlenin li
jirregolaw il-qism ta’ wirt sabiex din issir kif trid il-ligi.

L-Afturi izda ssottomettew fic-Car li m’ghandhomx interess li dan id-
dritt jigi ezercitat. Dan tant li fin-nota taghhom kwotaw numru ta’
sentenzi sabiex isostnu |-pozizzjoni taghhom li din I-ghalqa wkoll
ghandha, bhat-tnejn |-ohra, tigi

dikjarata mhux komodament divizibbli u li¢itata bil-prezzijiet stmati
mill-Perit Tekniku (ara nota a’ fol 404 sa 407). L-Atturi jinsistu, ghal
ragunijiet hemm indikati, li “din il-konkluzjoni telimina kull possibilita
ta’ aktar dewmien fil-likwidazzjoni u I|-qasma tal-wirt tal-konjugi
Sciortino, wara aktar minn 30 sena mill-mewt tal-ahhar wiehed
fosthom.” (ara para 18 fol 407).

Dan id-dritt moghti bl-artikolu 502 tal-Kap. 16 ma giex invokat mill-
konvenut u di fatti ma ssottometta xejn fdan ir-rigward fin-nota
risponsiva tieghu (ara nota a’ fol 409). B’hekk il-Qorti fid-dawl/ ta’
kemm damet din |-Kawza u anke tax-xewga tal-partijiet fehmet li
anke dan il-konvenut ma hux jinsisti li jir¢ievi sehemu mill-beni n-
natura.

Issa artikolu 681 tal-Kap 12 tal-ligijiet ta’ Malta jiddisponi li “ll-qorti

mhix marbuta li taccetta I-konkluzjonijiet tar-rapporti tal-periti kontra
I-konvinzjoni taghha nfisha’.

Din il-Qorti tagbel ma dan ir-ragunament izda zzid tghid li hemm lok
li din il-Qorti tiddipartixxi mill-konkluzjonijiet peritali jekk il-partijiet
ikunu fi gbil li jridu mod iehor.

Ghalhekk il-Qorti sejra ghaldaqstant tiddeciedi skont ir-rieda tal-
partijiet u tordna li din I-ghalqga maghrufa bhala ‘Tal-Wejba’ tigi wkoll
mibjugha b’licitazzjoni bil-prezzijiet stmati mill-Perit Tekniku.”
31. Sa fejn ghalhekk fl-aggravju tieghu, il-konvenut appellant gieghed
jixli lil-Ewwel Qorti talli ma ratx jekk il-gid huwiex komodament divizibbli

jew le, dan il-parti tal-aggravju huwa ghalkollox hazin, ghaliex is-silta

hawn fug migjuba turik Ii -Ewwel Qorti gieset dan |-aspett.

32. Dwar il-parti tal-aggravju fejn il-konvenut appellant gieghed jghid li
huwa ma jridx li I-qasma ssir permezz ta’ bejgh b’licitazzjoni, din il-Qorti

tqgis li kif inghad mill-Qorti tal-Appell fis-sentenza Malaga Enterprises

Limited et v. Duminku Cutajar deciza fid-29 ta’ Marzu, 2023,

“Hu owvju Ii kull bicca art tista’, teknikament, tigi diviza, pero, biex
dan jista’ jsir jehtieg illi I-proprjeta tkun tista’ tigi diviza komodament u
bla diskapitu.”

33. Fil-kaz taghna, il-Perit Mario Axisa mahtur mill-Ewwel Qorti gal fir-
rapport tieghu (ara pagna 363 tal-atti tal-kawza), li huwa difficli biex |-
ghalga msejha “Tan-Nanna” u |-ghalga msejha “Tat-Torri” jigu magsuma
bla xkiel. Dwar dan huwa jikteb hekk fir-rapport tieghu:

“4.20 L-esponent jisjega li jkun difficli li wiehed jiddividi I-ghalqa
msejha ‘Tan-Nanna’ skont l-imsemmija ishma peress li biex dan ikun
jista’ jsir, tkun trid tittiehed parti mill-istess ghalqa ghall-formazzjoni
ta’ passagg biex jipprovdi acc¢ess ghall-porzjonijiet rizultanti. Barra
minn hekk, meta wiehed jikkonsidra I-qies tal-istess ghalqa, kif ukoll
it-telf Fammont ta’ art ghall-formazzjoni tal-imsemmi passagdg, jithem
li I-ishma rizultanti jkunu relattivament zghar. L-esponent josserva li
bhala principju, [-Awtorita tal-lppjanar toggezzjona ghal tali
frammentazzjoni peress li hija ssostni li ghelieqi Zzghar hafna isiru
insostenibbli, u li eventwalment jigu abbandunati. Meta wiehed iqis
dan kollu, kif ukoll I-access ristrett ghall-art in kwistjoni, huwa jifhem
kemm dan il-pro¢ess huwa wiehed imprattikabbli. L-esponent ikompli
wkoll i |-prezenza possibbli tal-kamra tkompli tikkomplika s-
sitwazzjoni peress li din tkun trid tingasam skont I-ishma kif decizi,
liema ishma mhumiex ugwali. lkun ifisser ukoll il-bZzonn Ii jkollu
Jinholoq passagg sa hdejha biex jiggarantixxi access adegwat
ghaliha, bir-rizultat li jkomplu jickienu I-porzjonijiet ta’ art relattivi, u
Jinholqu aktar servitujiet.

4.21 Ghal ragunijiet simili, I-esponent jispjega li jkun difficli li wiehed
jagsam l-ghalqa maghrufa bhala ‘Tat-Torri’, fil-porzjonijiet kif mitlub,
specjalment fid-dawl tar-riskju rejali li parti minnha tittiehed ghall-
formazzjoni tat-triq.”

34. Fl-aggravju generali tieghu, il-konvenut appellant ma semma xejn
biex imeri dawn il-konkluzjonijiet tekni¢ci msemmija mill-espert
gudizzjarju. Jghid biss li huwa jixtieq izomm |-ghelieqi biex juzahom

ghall-biedja u biex ikun jista’ jzomm fihom [-annimali.

35. Meta wiehed iqis li fmaterji tekni¢i bhal dawn, il-Qrati huma
x'aktarx mistennija li joqoghdu fuq il-gudizzju espress mill-espert mahtur
minnhom u meta wiehed iqis li I-konvenut appellant la ressaq
sottomissjonijiet tekni¢i ghaliex din il-Qorti m’ghandhiex thaddan il-
fehmiet tal-espert gudizzarju, u wisq angas ma ngeda bil-jedd tieghu li
jitlob ghall-hatra ta’ periti addizzjonali, din il-Qorti ma jidhrilhiex li hemm
raguni fejjieda ghaliex m’ghandhiex toqghod fuq I-espert gudizzjarju

mahtur mill-Ewwel Qorti.

36. Jigi b’hekk, li din il-Qorti gieghda tikkonferma li I-ghalga msejha
“Tan-Nanna” u I-ghalga msejha “Tat-Torri” ghandhom jinbieghu

b’licitazzjoni, hekk kif iddecidiet I-Ewwel Qorti.

37. Dwar |-ghalqga maghrufa bhala “Tal-Wejba”, -espert gudizzarju gal
li din hija tajba bizzejjed biex tingasam bla xkiel bejn il-partijiet. Fuqg din
I-ghalga huwa jikteb hekk:

“4.22 Fir-rigward tal-ghalqga maghrufa bhala tal-‘Wejba’, I-esponent
jispjega li din hija aktar facli li wiehed jiddividiha u dan peress li
tinsab biswit trejqga ffurmata, biex b’hekk kull porzjon rizultanti jista’
Jkollu access dirett minnha. Barra minn hekk ma hemmx kmamar u
fatturi ohra i jistghu jxekklu divizjoni effettiva, jew i joholqu Xi
kumplikazzjoni partikolari.

Madankollu, huwa jispjega li biex ikun jista’ jsir dan, ikun irid isir
survey dettaljat tal-istess art, biex a bazi tieghu tkun tista’ ssir id-
divizjoni kif mitluba, u c¢joé fishma ta’ 31/100 kemm ghar-rikorrenti
Giuseppe Sciortino u ghall-konvenut Alfred Sciortino, u ishma ta’
19/100 ghar-rikorrenti Caterina Gatt u Filippa Farrugia,
rispettivament. Fin-nuqqas ta’ dan l-esponent qieghed jipprezenta

Block Plan (skala 1:1000, Dok. MA 8) li fugha huwa qieghed jindika

I-qasma proposta b’mod skematiku.”
38. i kif intgal aktar kmieni, il-licitazzjoni tibga’ rimedju straordinarju
u ecctezzjonali hafna u hija mhollija biss meta d-divizjoni ma tistax issir
komodament u minghajr hsara, jigifieri, minghajr pregudizzju tal-
kondividendi (ara Rita Grech et v. Giuseppe Zammit et dec¢iza mill-
Qorti tal-Appell fil-15 ta’ Lulju, 1969). Skont I-Artikolu 515 tal-Kodi¢i
Civili I-licitazzjoni ssir inevitabbli biss fejn il-gid komuni ma jkunx jista’
jingasam minghajr xkiel u minghajr hsara, jew fejn ikun hemm xi gid, li |-

ebda wahda mill-partijiet ma tkun tista’ jew tkun trid tiehu ghandha.

39. Fis-sentenza Reverendu Dun Guzepp Frendo v. Francesco
Saverio Frendo et deéiza mill-Prim’Awla tal-Qorti Civili fit-30 ta’ Gunju,
2005 gie osservat:
‘Wi r-rekwizit tal-qasma komoda ma jezawrix ruhu merament fil-
possibilita materjali tal-ispartizzjoni tal-haga fporzjonijiet izda hu
necessarju wkoll li kull porzjoni tibqa’ sostanzjalment idonea, in
proporzjoni tal-entita taghha, b’mod tali li tkun tista’ tassolvi l-istess
funzjoni ekonomika tal-haga shiha, u minghajr allura ma ssofri
deprezzament tal-valur intrinsiku originarju.”
40. Dan jaghmel eku ta’ dak li kien inghad fis-sentenza Giuseppe
Meilak et v. Cecilia Zahra Scicluna deciza mill-Qorti tal-Appell, lura fit-
28 ta' Gunju, 1948: illi komodament, jigifieri, minghajr pregudizzju tal-
interessi tal-kondividendi; u minghajr diskapitu, jigifieri, illi m’ghandux
ikun hemm tnaqqis fil-valur ekonomiku tal-fond bid-divizjoni materjali

tieghu.

41. Billi fil-kkaz tal-lum, |-espert Judizzarju sab li I-ghalga “Tal-Wejba”
tista’ tingasam b’mod divizibbli minghajr kumplikazzjonijiet bejn il-
partijiet skont I-ishma stabbiliti fis-sentenza appellata u ladarba |-
konvenut appellant gieghed jirrezisti ghal-li¢itazzjoni, li kif inghad huwa
rimedju straordinarju, allura huwa xieraq li din I-ghalga tingasam b’mod

fiziku skont I-ishma li ghandhom fiha I-partijiet.

42. Ghad li I-atturi appellati esprimew ix-xewqga li din l-art tinbiegh
ukoll b’licitazzjoni, madankollu huma ma ressqu l-ebda argument
tekniku biex iwaqqghu I-fehmiet tal-espert gudizzjarju. Ghalhekk bhalma
din il-Qorti qaghdet fuq il-fehmiet tal-espert gudizzjarju, fejn dawn
kellhom x’jagsmu maz-zewq ghelieqi li ma setghux jingasmu fizikament,
hekk ukoll hija sejra tistrieh fuq il-fehmiet tieghu fejn dawn ghandhom

x’jagsmu mal-gsim fiziku ta’ din I-ghalqa.

43. ll-fatt imsemmi mill-atturi appellati li I-gid ilu mizmum b’mod
komuni bejn il-partijiet ghal madwar 35 sena, huwa rrilevanti ghaliex
b’din is-sentenza ha tintemm il-komunjoni tal-ghalga bil-qasma fizika
taghha. Langas ma huma fejjieda |-argumenti taghhom, li jekk il-gasma
ssir in natura, ha jkun hemm aktar dewmien u aktar spejjez. Tassew il-
pjanta mhejjija mill-espert gudizzjarju u li tinsab fpagna 394 tal-atti tal-

kawza turi b’'mod c¢ar hafna kif tista’ tinqasam |-ghalqa bejn il-partijiet

skont l-ishma taghhom u kulma hemm bzonn Ii jsir, huwa li jitgabbad

land surveyor, biex il-qasma titwettaq b’'mod ezatt.

44. Barra minn hekk, l-espert dudizzjarju gal li m’hemmx kmamar u
fatturi ohra li jistghu jxekklu I|-gasma effettiva jew |i jaghmluha
kkumplikata. Din il-Qorti m’ghandhiex ghalfejn ma temminx lill-espert

gudizzjarju f'dan ir-rigward.

45. Fl-ahhar nett, ghalkemm huwa minnu li I-konvenut appellant kellu
jkun aktar ¢ar tul dawn il-pro¢eduri, li huwa ried izomm is-sehem fiziku
tieghu tal-ghalqa, madankollu ma jirrizultax li huwa qatt kien favur il-

bejgh b’licitazzjoni.

46. Ghaldagstant din il-Qorti gieghda tilga’ parti minn dan |-aggravju,
fis-sens biss li I-ghalga maghrufa bhala “Tal-Wejba” m’ghandhiex
tinbiegh b’licitazzjoni, hekk kif ordnat mill-Ewwel Qorti, izda ghandha
tingqasam b’'mod fiziku bejn il-partijiet fuq il-bazi tal-fehmiet teknici tal-
espert gudizzarju, skont dawn I-ishma: (i) Giuseppe Sciortino: 3%/100; (ii)
Alfred Sciortino: 3Y100; (iii) Caterina Gatt: %100; u (iv) il-werrieta ta’

Filippa Farrugia: *°/100.

47. Ghal dan il-ghan il-Qorti sejra tahtar land surveyor biex flimkien

mal-espert gudizzarju |-Perit Mario Axisa, iwettaq din il-qasma b’'mod

aktar preciz u sejra tawtorizza wkoll lill-espert gudizzarju sabiex jagsam
I-ishma li huma ndags, bit-tlugh tax-xorti, jekk kemme-il darba I-partijiet li
ghandhom l-istess ishma ma jagblux bejniethom liema parti mill-ghalga

ghandhom jiehdu.

48. Fit-tieni_aggravju tieghu, il-konvenut appellant jghid li I-Ewwel

Qorti injorat |-ezistenza tar-raba’ bl-isem “Ta’ Bajdun”, li wkoll kellu jigi

diviz.

49. Dan l-aggravju ma fih ebda mertu.

50. L-Ewwel Qorti ma semmiet xejn dwar din I-ghalga fis-sentenza
finali taghha tas-26 ta’ Jannar, 2013 ghaliex hija ga kienet ippronunzjat
ruhha dwar din |-ghalqa fis-sentenza parzjali taghha tad-9 ta’ Novembru,
2018. Fil-fatt, hija kienet galet hekk:

‘It-testment unica charta tal-1979

Permezz ta’ dan it-testment unica charta, Antonia Sciortino, flimkien
ma’ zewgha Francesco Saverio Sciortino, innominaw lill-erba
uliedhom bhala eredi universali fishma ugwali bejniethom, u
hallewlhom is-segwenti prelegati:

- lil Filippa Farrugia |-gnien Ii tidhol ghalih minn 36, Triq Hall,
Zebbug, bil-patt li taghlaq il-bieb li hemm bejn dan il-gnien u I-
ambjenti mhollija lil Giuseppe u Alfred Sciortino, filwaqt i thalli
komunikazzjoni ghall-mili tal-ilma mill-gonna mhollija lilhom; u nofs
indiviz tal-ghalga “Ta’ Bajdun’;

- lil Caterina Gatt il-fond 14 u 15, Trig Muxi, Zebbug; u nofs indiviz
tal-ghalga “Ta’ Bajdun” bil-patt li taghti s-somma ta’ Lm400 il
ohtha Filippa Farrugia;

Provi dwar min ghandu I-pussess tal-fondi 53 u 54 fi Trig Sidtna
tal-Angli u I-gnien ta’ mieghu, il-fond 14/15 fi Trigq Muxi, u I-
ghalqga “Ta’ Bajdun”:

k24

Joseph Gatt, bin Caterina Gatt, xehed illi I-ghalga “Ta’ Bajdun
(imhollija b’legat lil ommu u lil zitu Filippa Farrugia) ilha fidejhom
minn meta Angela u Francesco Saverio Sciortino kienu ghadhom
hajjin, u li wara li miet Francesco Saverio Sciortino din inqasmet
bejniethom u kulhadd jaf fejn hi tieghu.

L-attur Giuseppe Sciortino xehed li I-problemi nqalghu meta kienu
marru ghand in-Nutar Laferla biex jagsmu u kienu saru jafu bil-
kuntratt ta’ tpartit, tant li kienu spi¢caw fil-kawza fuq imsemmija
(1421/92). Qal li kif miet il-missier, hu,

Filippa u I-konvenut gasmu bejniethom id-dar fi Triq Siperitdtna tal-
Angli bi gbil bejniethom skont it-testmenti. Qal i Filippa ghalqet il-
bieb tal-gnien u hadet il-gnien fi Triq Hali li ghadu fil-pussess taghha
sa llum; hu u I-konvenut gabbdu |- Mikelang Refalo biex jaghmel I-
istima tad-dar skont it-testmenti u mbaghad tellghu hajt biex gasmu
bejniethom il-bgija tad-dar. Qal li |-ispiza inqasmet bejnu u bejn il-
konvenut u kull wiehed ha I-pussess tal-parti tieghu. Kompla jghid li
kien hemm ekwiparazzjoni dovuta minnu lill-konvenut u lil Filippa
Farrugia skont l-istima tal-perit, u spjega li ghalkemm ried ihallashom
kollox baga’ mwahhal minhabba fil-kawza fuq imsemmija.

ll-konvenut Alfred Sciortino fl-affidavit tieghu kkonferma Ii I-qasma
bejn il-fondi 53 u 54 Triq Sidtna tal-Angli, Zebbug, u I-gnien li jmiss
maghhom diga saret fizikament bejnu, bejn l-attur Giuseppe
Sciortino u bejn l-attrici Filippa Farrugia u kkonferma Ii kull parti
qieghda fil-pussess ta’ kull wiehed.

“llfond numru 53 Triq Sidtna tal-Angli, Zebbug, huwa r-residenza tieghi u
ilu hekk ghal zmien twil wagqt li 1-fond numru 54 Triq Sidtna tal-Angli,
Zebbug, gie mholli b’legat lil hija Guzeppi skont stima ta’ perit, u huwa fil-
pussess tieghu billi dahal fih. Kien hemm giardina ma’ dawn il-fondi li
kellha tingasam bejn tlieta sa biex bicca tmur mal-fond 53 waqt li bicca
ohra kellha tmur mal-fond numru 54, waqt li t-tielet bicéa ghand Filippa
Farrugia. Fil-fatt hekk gara u kull bic¢a gieghed fil-pussess ta’ kull wiehed
minn dawn.”

Kontro-ezaminat ikkonferma li kien inqasam il-gnien bejnu u bejn I-
atturi Giuseppe Sciortino u Filippa Farrugia (skont it-testmenti).
Ikkonferma wkoll li I-ghalga “Ta’ Bajdun” tinsab fil-pussess tal-
ahwa bniet Filippa Farrugia u Catherine Gatt u li I-fond 14/15 Triq
Hal Muxi huwa okkupat esklussivament minn Catherine Gatt (u dan
skont id-dispozizzjonijiet testamentarji relattivi). Huwa kkonferma illi
l-unika kwistjoni li fadal, u li minhabba fiha qatt ma saret il-
gasma, tirrigwarda |-ghelieqi f'Tal-HArieri li kienu jiffurmaw parti

mill-ereditajiet tal-genituri.

Jirrizulta allura li I-fondi 53 u 54 ' Triq Sidtna tal-Angli u I-gnien ta’
mieghu, il-fond 14/15 fi Trig Muxi, u |-ghalga “Ta’ Bajdun” kollha
effettivament jinsabu fil-pussess tal-prelegatarji li_lilhom gew
imhollija rispettivament.”

51. Billi I-Ewwel Qorti waslet ghall-fehma, fuq xhieda stess tal-
konvenut appellant, li I-legat marbut mal-ghalga maghrufa bhala “Ta’
Bajdun”, kien §a fil-pussess tal-prelegatarji (i.e. Filippa Farrugia u
Caterina Gatt), allura fis-sentenza parzjali taghha hija astjeniet milli

tordna l-immissjoni tal-pussess skont kif mitlub fit-tielet u fir-raba’ talba

tar-rikors manhluf tal-atturi.

52. Ma jghidx sew ghalhekk il-konvenut appellant, li I-Ewwel Qorti

injorat |-ghalga maghrufa bhala “Ta’ Bajdun’.

53. Dan it-tieni aggravju huwa ghalhekk michud.

54. Fit-tielet_aggravju tieghu I-konvenut appellant jilmenta dwar il-

gsim indags bejn l-erba’ ahwa tal-ammont ta’ €3286.90 mizmum fl-
HSBC Bank Malta plc. Huwa jargumenta li huh Giuseppe Sciortino
m’ghandux jiehu kwart (}/4) minn din is-somma ghaliex huwa rcéieva

1300 sterlina.

55. Il fit-testment tieghu tal-1987, Francesco Saverio Sciortino kien

iddikjara illi hu kien ta b’donazzjoni s-somma ta’ £1,300 lil ibnu

Giuseppe Sciortino. Huwa ordna li din id-donazzjoni kellha tigi meqjusa
bhala li giet imhollija lil Giuseppe Sciortino akkont tas-sehem tieghu u

ghalhekk ma tkunx mehlusa mill-kollazzjoni.

56. Fl-ewwel sentenza taghha, I-Ewwel Qorti tajjeb jew hazin, qalet
hekk fid-decide taghha:

“U mis-somma i jifdal ta’ €2588, is-sehem ta’ kull wiehed mill-ahwa
(1/4) hu ta’ €647 oltre imghaxijiet, izda peress li Giuseppe ha £1,300
u skont it-testment tal-1987 ghandhom jitqiesu li hadhom akkont tas-
sehem tieghu. Ghalhekk is-somma ta’ €2,588 trid tingasam 1/3 kull
wiehed u wahda bejn Filippa, Caterina u Alfred Sciortino.”

57. Ifisser ghalhekk li I-Ewwel Qorti ga kienet nagset is-somma ta’
£1,300 li l-attur Giuseppe Sciortino kien irCieva bhala donazzjoni
minghand missieru. Issa jekk il-konvenut appellant ma jagbilx ma’ din il-
konkluzjoni, huwa messu appella minn din il-parti tas-sentenza parzjali
fejn it-tnagqis sar mis-somma ta’ €2588. Madankollu huwa ma ressaq I-

ebda appell minn dan il-kap tas-sentenza parzjali.

58. Ghalhekk ladarba dan il-kap tas-sentenza parzjali, illum ghadda

b’gudikat, dan Il-aggravju tal-konvenut appellant biex it-tnaqqis ta’

£1,300 isir mid-depozitu bankarju ta’ €3286.90 ma jistax jigi mistharreg.

59. Jifdal biss I|-ahhar _aqgravju. Fih il-konvenut appellant

semplicement jghid hekk:

“Inoltre |-ekwiparazzjoni dovuta lill-konvenut ta’ €24,500 kif ukoll I-
ammont ta’ benefikati maghmula mill-konvenut fil-fond, liema
benefikati gew stmati mill-Perit fl-ammont ta’ €24,500 gew
kompletament injorati mill-Qorti fid-decizjonijiet taghha, mentri dawn
l-ammonti ghandhom jithallsu mill-attur Giuseppe Sciortino lill-
konvenut.”

60. Fil-fehma ta’ din il-Qorti dan l-aggravju ma jinftiehem xejn u
mhuwiex xoghol din il-Qorti li toqghod tipprova taqta’ x’kellu fmohhu
minn hejja dan l-aggravju. Bla taghrif u minghajr dettalji ¢ari fuq in-
natura tal-benefikati u dwar il-post ta’ fejn suppost saru dawn il-
benefikati, din il-Qorti qajla tista’ tifhem kif hija qatt tista’ tiddeciedi dan |-

aggravju.

61. B’zieda ma’ dan, ma jirrizultax li I-konvenut appellant gajjem xi
eccezzjoni jew pretensjoni fir-risposta mahlufa tieghu biex huwa jigi
kkumpensat ghal xi benefikati li seta’ ghamel fuq xi post li kien parti mill-
wirt tal-genituri tal-partijiet. Langas ma jirrizulta li huwa ressaq xi talba
quddiem |-Ewwel Qorti biex huwa jithalla jressaq xi e¢cezzjoni zejda

b’rabta ma’ dawn il-benefikati.

62. Ghamlet sew ghalhekk |-Ewwel Qorti li injorat il-kwistjoni tal-

benefikati, hekk kif ha taghmel ukoll din il-Qorti bi¢-¢ahda ta’ dan I-

aggravju.

Decizjoni

Ghaldagstant ghal dawn ir-ragunijiet, il-Qorti gieghda tilga’ biss I-appell
sa fejn jolgot I-ghalga maghrufa bhala “Tal-Wejba”, b’dana Ii din il-Qorti
gieghda tirriforma biss is-sentenza appellata moghtija fis-26 ta’ Jannar,
2023, billi tordna li I-ghalga maghrufa bhala “Tal-Wejba” m’ghandhiex
tinbiegh Db’licitazzjoni, izda ghandha tingasam b’mod fiziku bejn il-
partijiet skont dawn l-ishma: (i) Giuseppe Sciortino: 3%/100; (ii) Alfred
Sciortino: 3Y100; (iii) Caterina Gatt: %100; u (iv) il-werrieta ta’ Filippa

Farrugia: **/100.

Din il-gasma fizika ghandha ssir taht I-indukrar tal-espert gudizzarju I-
Perit Mario Axisa u tal-land surveyor Louis Attard, li gieghed jigi mahtur
minn din il-Qorti biex ikun jista’ jghin lill-Perit Axisa biex il-gasma
titwettag b’'mod ezatt. lI-Perit Axisa qieghed ikun awtorizzat sabiex
jagsam bit-tlugh tax-xorti, I-ishma tal-partijiet li huma ndags, jekk kemm-
il darba I-partijiet li ghandhom I-istess ishma ma jagblux bejniethom
liema parti mill-ghalga ghandhom jiehdu. Malli ssir il-gasma, il-Perit
Axisa ghandu jiehu hsieb idahhal nota u pjanta mahlufa fl-atti ta’ din il-
kawza, fejn jindika fihom kif I-ghalqa diet magsuma bejn il-partijiet. L-
ispejjez tal-Perit Mario Axisa u tal-land surveyor Louis Attard ghandhom

jithallsu mill-partijiet solidalment bejniethom.

Ghall-ghanijiet tas-seba’ talba tar-rikors mahluf, il-Qorti gieghda tahtar
lin-Nutar Timothy Ellis sabiex jippubblika I-att ta’ divizjoni u lill-Avukat
Timothy Bartolo sabiex jirrapprezenta lill-konvenut Alfred Sciortino f'kaz
li dan jonqos milli jidher fuq I-istess att. L-ispejjez taghhom ghandhom

jithallsu mill-partijiet solidalment bejniethom

Mill-bgija s-sentenzi moghtija mill-Ewwel Qorti fid-9 ta’ Novembru, 2018

u fis-26 ta’ Jannar, 2023 geghdin jigu kkonfermati.

Peress li din il-Qorti lagghet aggravju wiehed biss minn hamsa, I-
ispejjez ta’ dan l-appell ghandhom jithallsu hekk: (i) sehem ta’ erbgha
minn hamsa (*/s) mill-konvenut appellant; u (ii) sehem ta’ wiehed minn

hamsa (/s) mill-atturi appellati flimkien bejniethom.

Mark Chetcuti Christian Falzon Scerri Josette Demicoli
Prim Imhallef Imhallef Imhallef

Deputat Registratur
ar

